
Introduccion

Este libro presenta una coleccion de cuentos narrados
por personas que hablan el mixteco de San Juan Diuxi y
Santiago Tilantongo, distrito de Nochixtlan, Oaxaca.

Todos los cuentos hablan de animales. El ultimo, que
es en realidad un poema, habla sobre la amante de un
ratén de campo y es, tal vez, una narracién de los
antepasados mixtecos. El tema general de los otros cuentos
esta indicado en espanol en el indice.

Na Nihi-ro Idu

N-ca ndatnuhu seytt xa jthi coio-s Yucu Idu.
Ndeca-s ina. N-ca nanitnaha-si xihi tca-s. N-ca
ndatnuhu-s:

—Ndoho, juaha do yaha. Ruhu, na jihi do
yaha.

—Nu xa n-xiha ina, cau-n nuu nde do
juaha-tt. Nu xa n-cuyatni idu, te tee-n-ti. Te naxee-r na
nacuido-r-ti.

Ija n-ca naxee-s vehe-s. N-ca ndatnuhu-s
ndexu n-tee-s-tt. Ija n-ca xihi-s aguardiente. N-ca
tunit-s-tt. N-ca nacatnde-s xacu cunu-ti. [ja n-ca xehe-s
tca juelta. Ija ha yo-s n-ca nihi-ti. [ja n-quinehe ina
cuenu. Ija n-ca tee-s-tt. Cuehe-si n-ca xaxtnaha ditani-s.
N-ndthini-tt n-quee nit. N-xaxi ina nii-ti. [ja ca
nuhu-st . N-ca ndatnuhu-s xa jihi-s, ji nunducu-si ngutu.
Na yo-ti. Daa ija n-ca nihi-s ica idu. Idu cahnu machu
cuu-ti. [ja na yo-s n-ca cundee-ti. N-ca cana-s burru na
cuido naha-ti. Juaha-tt vehe-si. [ja n-ca tunii-s-ti.

N-dico-st nit tt-ja. N-nihi-st centau.



Yeco xihi Nana

N-xee fiana-ja nuu nujuii Yeco-ja. Yitni-ti #
cagua. lja n-xiaha Yeco:

Quitn#t vehe-r na jt nducu-r xa
caa-ro.—Xiaha Yeco-ja.—Maxcu coto nuu-n nuu dahia-r
chi na yuxi-i.

Ija n-quee Yeco. Juaha-ti. Ija na yo, na
yo-tt. Ija n-xee nana nuu tuu Yeco-ja. Xaxi-ti vitnde
xihi chiqui. [ja xiaha fnana xa:

—Nudaa n-cucuee-n. Te cojo-r xa cojo-r.

Ija xiaha Yeco xa:

—¢;Caa-n vitnde a?

—Joo.—Cuu nana. Xiaha-ti.

Ija n-xe cagua ndua-t. [ja n-xe cagua ndua
nana. [ja xiaha Yeco:

—Ndata yuhu-n.

Ija ndata nana yuhu-ti. Ija n-daquee Yeco-ja
vitnde ifiu, chiqui ifiu du. Natu n-dacuii-ti vitnde-ja xihi
chiqui-ja. N-qutu ifu-ja yuhu nana. [ja n-quendagua

Yeco-ja. Juaha-ti. [ja na n-nihi naha nana-ja.



—Jei.—Cuu Yeco.

—Nuda caa xa n-quida naha-n. Loco n-qutu
inu yuhu-r. Ija xiaha Yeco-ja:

—Nadu mee-r n-quida chi ica fani-r n-quida

chi uxa tnaha tayu-r io.

Ija n-quendagua Yeco-ja. Juaha-ti. N-xee
nana-ja. Xiaha-ti:

—¢Nax. quida-n Yeco?

—Na-r nucooni-ya.—Xiaha Yeco-ja.—Jua
quee yaha chi # quexu canitno nuu ndute.

Ija n-quee nana-ja, co na ndaa xa cuu
quexu-ja chi dinduha yoo catnitno nuu ndute. [ja n-quee
nana-ja. N-xichi fit-ti nuu ndute-ja. Ija n-quendagua
nahi Yeco-ja. Juaha-ti. Ija n-quendagua nana-ja. lja
xiaha nana:

—Nuda jja n-daquee cagua naha-n nuu
ndute.

—Nadu ruhu n-quida chi ica fiani-r n-quida.

Ija xiaha Yeco:

—Cunucoo yaha. Na ncueca-r novia.



Ija n-xaja quidi-t¢ nana-ja nuu ite nduhu. [ja
juaha Yeco-ja. lja n-xiaha Yeco nuu nana-ja:

—Cunini vaha-n nu xa n-catndi
covete.—Cuu Yeco, xiaha-ti.

Ija n-tiuni Yeco nuhu ite nduhu. lja n-ca
cahndt ite nduhu-ja. lja n-quendagua Yeco-ja. Xiaha-ti
nuu nana:

—Ndooto chi na novia xa vaxi-i.

Co na ndaa chi ite nduhu-ja catndi vaxi. lja

n-cayu nana, nituhu idi-ti. Ija xehe chihi-ti.

Ija n-xee-tt nuu xendita Yeco-ja Yucu
Cahnu. Xiaha Yeco xa:

— Jindita-n a?—Cuu-ti, xiaha-ti.

Iia n-yaha Yeco-ja lasanga-ti. N-xendita-ti
yutnu cahnu, co mee Yeco natu vee-ti. [ja n-xendita
nana-ja. Ija n-tatnde yutnu cahnu. [ja n-quee-t nuu
ndute. lja n-xichi ntucu-ti.

Xiaha Yeco-ja:

—Nuda nuu dahia-r n-xito nuu-n. Te n-yuxi

dahia-r.



Nafa N-xaxi Chuu-ro

N-quee nana. Juaha-ti. Jua nducu-ti xa
caxi-tt. N-nihi-tt # tcachi. N-quee-ti curali. [ja
n-tagua-ti # carneru cahnu. [ja n-quee-ti. Juaha-tt xica.
N-xaxi-ti. N-nanitnaha-ti xihi dagua nafa cunduu xihi-ti.
N-ca xaxi-tt xacu, xacu cufu-ja. N-queeca-ti. Juaha-t
xa nihi-ti # chuu. Co na n-ndacu-ti chi ina io loco,
ndiju-ti. Ija n-ca xiha-ti. Ija n-quee xtoho-ti. lja
n-tee-s-ti, co na n-cani-s-ti. N-ca ndatnuhu-s xihi
nadthi-s xa cundetu-s-tt xacuaa ija co na n-xehe-tt
xacuaa ija. Ica xacuaa n-xee-tt. N-nihi-ti # chuu, #
chuu xaja. N-xaxi-ti, na n-xaxi ndihi-ti. N-dandoo-ti-t.
Ija n-quee-ti. Juaha-ti. Jua nducu-ti conejo nuu triu
cuii. Natu n-nihi-ti conejo-ja, chi jua ndiu-ti yau. Cunu
jua ndiu-ti. Ija dada juaha-ti. Ija n-nihi-ti # data nuu
yutnu. Ija n-xaxiaha-t+-t. ]Jja danaa n-quendita # se
ndido tnuxi. Ija n-tee-s-ti. [ja n-xihi-ti. Ija n-xido-s-tt.
Ndeca-s-tt jua nuhu vehe-si. Ija n-quee-st. Juaha-st
xihi-tt lausna. Ija xiaha-st nuu nayiu-ja:

—Chuu-ya vax ndi ndido-r. Cuu-s, xiaha-s.

Ija n-ca dete nayiu-ja idi-ti. [ja ndondo-ti

nditht n-ca dete nayiu-ja. Ija n-xe dajane-s-ti.



Cuentu Coneju nuu Nduchi

Jantuu xtoho nuhu # dundu fua quidi.
Ija n-xee conejo-ja. Ija xiaha-tt nuu dundu xa:

—Oracioo.

Natu n-jaha dundu.

—Caha. ;(Nacuenda xa na caha-n?

Ija n-cani conejo-ja ndaha-tt nuu dundu-ja.
Ija n-tn#t dundu ndaha-ti. Jja fa n-cuuca xa ndindee
ndaha-ti. Ija n-cani-tt ica ndaha-ti. Ija n-tn# ntucu
dundu xehe-ti. Ija n-xenica-ti ica xehe-ti. [ja n-tni
dundu nduu xehe-tt. Ija n-chindiqut-ti dundu-ja.
Cucutcuucuu ndenee-ti. [ja n-xee xtoho dundu-ja. Ija
n-tni-st conejo. lja ndeca-s conejo jua nuhu. Ija
n-daquee-s-tt nunu-st. Juaha-st. Jua jehe-s quidi xa
chiho-ti. Nini n-xehe-st te n-deyu-tt yoho funu-s.
N-quee-tt. Juaha-ti. N-naxee nahi-ti. N-xaxi-ti nduchi.
Natu n-nihi-s-ti. N-xax nahi-ti nduchi-ja. Ija
n-nataxtnaha-s nduchi n-yichi-ja. Ija n-cani-s nduchi.

Ija na n-nihi-s cuehe nduchi chi loco n-xaxi conejo.

Chindee naha Tihina Xa
Nihi-da Quiti Yucu

N-quee-da. Juaha-da yucu. Ija jua
nunducu-da ngutu-da. [ja daa ija n-nihi-da # yau.
N-quinehe-da ndaa. [ja n-nanihi-da ngutu-da. Daa jja
n-xee-da # nuu vixi. Daa ija, ndaa, coo xyucu, co
fatu n-xahni-da-tt chi n-yuhu-da nduu-da xihi # se
nani Siquiu. Nehe-s machiti. [ja xiaha-da:

—Na cahni-ro-ti.

Jaha-si xa:

—Naha, chi loco cahnu-ti. Ma cundee-ro
xa cahni-ro-tt chi danaa tn# naha-ti.

N-ca quee-da xihi-st. N-ca xe nunducu-da
ngutu. N-ca nanihi-da xihi-s-ti. Ija n-ca xico-da
xihi-s. Ca nuhu-da Tnduu Yucu Ditu. Juu xa juu
dau. Natu na nailo-si chi n-ndunaa-si. Ija n-ca xo
ndii-da xihi-s nailo-da. N-ca ndoyo-da. Ija n-ca
naxee-da vehe-da. N-nadama-da dahma-da chi loco
ndoyo. Quiu cuu uu juaha-da. [ja n-quee i conejo.
Ija n-chidonuu naha ina-st. Ija n-ninaha-ti.
N-xaxiaha-ti. Na tuu na xa n-xiaha-ti. Meni-ti
n-xaxi. Ija ndoo-ti. Ija jua nuhu-tt vehe-st.
N-naxee-si. N-cani-s-t+ chi meni-t# n-xaxi cufu-ja.

Quitu cuu uu juaha-da xihi-st. N-ca
nihi-da # chilidaa rey. [ja n-ca tunti-da-ti. N-ca
xaxi-da-tt. Ija n-nanihi-da ngutu-da. N-ca xe
ndeca-da-ti ndute. Ija n-xe nudayaha-da-ti na jthi-ti.

N-xe nundeca-da-tt yucu xa ndoo-ti yucu.

Ina Nyt

Ija xiaha xtoho-ti nuu nadihi-st xa maxcu
junahaca-na dita chi na tuuca quida-tt xa cundee-tt
curali. Ija n-xiaha-tt nuu ina nyt-ja:

—Ina.

—¢Naxa juini-n?

—Xini-n janda cada-n xa nataxi xtoho-n
xa caa-n a?

—J0o.—Cuu ina, xiaha-ti.

—Taxi-n # colo-de na caa-r te jini-n xa
dico sopanga nacaa-n.

Ija n-tn#t nana-ja colo. lja n-xiaha nana
Xa:

—Nu xa n-cuxica-r, ija dada cuiha-n.

N-cuxica nana-ja. Juaha-ti. [ja n-xiha ina.
Ija n-quendagua-ti. Juaha-tt. Jua nujindee-tt colo-ja.

Ija n-xiaha xtoho-ti:

—¢Na ina-ro quida nahi a? Junaha nahi
Xa nacaxi-ti. Vaa xa na xiaha-ro xa caxi-tt nu na
juini-tt xa cundee-tt curali-ja.

Ija n-xiaha nadihi-s dico sopanga

nacaxi-tt. Ija cuu # vico tnundaha. [ja xiaha ina-ja:

—Ma yoo xtoho-r cutuu chi coho-st. Jua
xee-nu chi cahni coio-st colo cana.

Ija n-xee nana. Ija xiaha nana-ja:

—¢Naxa cuu xa xihi-n de?

—Axa, aguardiente.

—;Ma taa-n xacu a?—Cuu nana, xiaha-ti.

Ija n-xiaha xtoho ina-ja itahu

aguardiente-ja. Ija n-xini-ti. N-xini nana. [ja xiaha

nana:
—Yo cuu anu-r xa cau-r.—Cuu nana,
xiaha-ti.
—Maxcu cau-n chi na yoo se nuu-r
cahni naha.

Ija n-ca tnit naha se ija. N-ca xahni

naha se 1ja. Ija n-xihi-ti.

Choto

N-quee Choto. Juaha-ti. [ja n-xee it se xiaha
nuu Choto. Xiaha-s xa:

—N-xihi taa-n.

—Na xa juu-r xa n-xihi taa-r. Diuni cuu
mee-T.

—N-xihi dihi-n.

—Na xa juu-r xa n-xihi dihi-r. Diuni cuu-r.

—N-xihi cuha-n. N-xihi fnani-n.

—Na xa juu-r xa n-ca xihi-s. Diuni cuu-r.

—N-xihi tnene-n.

—Ndandya nuu n-xihi tnene-r, vahaca na
jiht-r nuu titthu. Na cuu-r xjhi tnene-r. Chi meni-i cuu.
Maxcu cuu meni-i.

